
				এই পাতাটির মুদ্রণ সংশোধন করা প্রয়োজন। 
निबूड
করে। তৎ সংবাদ প্রাপ্তে কৃষ্ণ, অৰ্জুন ও প্রদ্যুম্ন সহ ইহার অনুসরণ করেন। দারুণ যুদ্ধে ইহার গদাখাতে অৰ্জুন ও প্রত্যুম্ন অচেতন হন । অসুরের গদাঘাতে স্বয়ং কৃষ্ণও স্তম্ভিত হইয়াছিলেন। পরে, তিনি চক্রাঘাতে ইহার মস্তক ছেদন করেন। (হরি )
(৩)—দানব ত্রিপুরের ভ্রাতা । ত্রিপুর নাশ হইলে, দৈত্য ভয়ে তপস্যায় রত হইয়া ব্ৰহ্মাকে সন্তুষ্ট করিয়া তাহার প্রদত্তবরে দেবগণের অবধ্য হয়। ষট পুরে ইহার আবাস ছিল। বরে দৃপ্ত হইয়া দানব অত্যন্ত অত্যাচারী হইয়া উঠে । বসুদেবের সখা ব্ৰহ্মদত্ত যজ্ঞ করিতে প্রবৃত্ত হইলে, নিকুম্ভ তাহা নাশ করিতে উদ্যত হয়। তখন কৃষ্ণ ইহার বধের জন্ত যাত্রা করেন ৷ জয়ন্ত ও প্রবর স্বর্গ হইতে কৃষ্ণের সহায়্যার্থ উপস্থিত হন। যুদ্ধে কৃষ্ণু দানবকে নাশ করেন । (হরি)
নিত্যানন্দ—বিখ্যাত বৈষ্ণবনেতা ।
রাঢ়দেশে একচাকা গ্রামে হাড়াই পণ্ডিতের ঔরসে, পদ্মাবতীদেবীর গর্ভে ব্রাহ্মণকুলে ইহঁার জন্ম হয়। নিতাই প্রথম হইতে অতি শান্ত প্রকৃতি এবং ধৰ্ম্মানুরাগী ছিলেন । অতি অল্প বয়সে গৃহত্যাগ করিয়া
[ ১৪৬ ]
নিত্যানন্দ
মাধবেন্দ্রপুরীনামক জনৈক সন্ন্যাসীর সহিত ইনি তীর্থে তীর্থে ভ্রমণ করেন। বোম্বাই প্রদেশের পাণ্ডারপুরতীর্থে ইনি লক্ষ্মীপতি নামক সাধু পুরুষের নিকট মন্ত্র গ্রহণ করেন। ক্রমে ইনি একজন অবধূতরূপে পরিগণিত হইলেন।
নবদ্বীপে চৈতন্যের হরিধ্বনি নিত্যানন্দের শ্রুতিগোচর হইল । হরিনামে আকৃষ্ট হইয়া ইনি নবদ্বীপে গমন পূর্বক গৌরাঙ্গের ধৰ্ম্মভাবে মোহিত হইয়া তাহার সহিত মিলিত হইলেন । তদবধি নিতাই নিমাইয়ের সহিত অবস্থান পূৰ্ব্বক হরিনাম রসে মগ্ন হইলেন । ইহার প্রেমে ও ভক্তিতে সকলে বিমোহিত হইল। হরিনাম প্রচারে নিত্যানন্দের বড়ই প্রীতি ছিল।
নবদ্বীপে সেই সময়ে জগাই মাধাই নামে দুইজন ঘোর পাষণ্ড ছিল। তাহারা মদ্যপানে উন্মত্ত হইয়া পর্থে পথে বেড়াইত এবং নিরীহ বৈষ্ণবদিগের উপর অত্যাচার করিত। নিতাইয়ের বড় ইচ্ছা হইল যে সেই পাষণ্ডদ্বয়কে হরিনামগুণে সদ্ভাবাপন্ন করেন একদা তাহারা মত্ত হইয়। একস্থানে পতিত ছিল, এমন সময়ে ইনি তাহদের নিকট উপস্থিত
হইয়া বলিলেন—
কৃষ্ণ ভজ, কৃষ্ণ বল, লই কৃষ্ণনাম : তিনি মাত,তিনি পিতা, তিনি ধন প্র৭ি t

